
||  Medhā Sūktam  || 

 

 oṁ medhā devī juṣamāṇā na āgādviśvācī bhadrā sumanasyamānā  |  

tvayā juṣṭā juṣamāṇā duruktānbṛhadvadema vidathe suvīrāḥ  |  tvayā juṣṭa 

ṛṣirbhavati devi tvayā brahmā'gataśrīruta tvayā  |  tvayā juṣṭaścitraṁ 

vindate vasu sā no juṣasva draviṇena medhe  | 

 medhāṁ ma indro dadātu medhāṁ devī sarasvatī  |  medhāṁ me 

aśvināvubhā vādhattāṁ puṣkarasrajā  | 

 apsarāsu yā medhā gandharveṣu ca yanmanaḥ  |  daivī medhā 

manuṣyajā sā māṁ medhā surabhirjuṣatām  | 

 ā māṁ medhā surabhirviśvarūpā hiraṇyavarṇā jagatī jagamyā  |  

ūrjasvatī payasā pinvamānā sā māṁ medhā supratīkā juṣatām  | 

 mayi medhāṁ mayi prajāṁ mayyagnistejo dadhātu mayi medhāṁ 

mayi prajāṁ mayīndra indriyaṁ dadhātu mayi medhāṁ mayi prajāṁ mayi 

sūryo bhrājo dadhātu  | 

 oṁ haṁsa haṁsāya vidmahe paramahaṁsāya dhīmahi  |  tanno 

haṁsaḥ pracodayāt  || 

